DéDé _ Danyel waro
Dédé di amwin ou la pa, nonva ou la pa, 

non ou la pa, dédé foutor

Dédi amwin non ou la pa, nonva ou la pa,  

non ou la pa, ou la po fé lo mor

Di amwin wi bouy ankor, po nou pi dor, po in pei lor

an volkan koté piton kapor

Di amwin wi bouy ankor, po nou pi dor, po in pei lor

sant ali po nou pi fé lo mor

DéDé Lansor, mon dédé li dor ,

DéDé Lansor, mon dédé li dor (bis)

Dédé t'a pa kann, t'a pa pyé lo ronm

m'a distil ton kor pito an zérnyonm

Twé lé an korbéydor pa korbéy déor, Dior, Lancome

Ton lo dér sa lé an maron, mazonm

Ton lo dér sa lé an maron, mazonm

Kinm zis an tilo léstilo mon slam

ma gonn ali, va ni an lésan ton lam

Mon kér i bour d'fé kasya dann four, sou kirbit i flanm

dobout dann masine, mi foul, mi danm

dobout dann masine, mi foul, mi danm
Rofrin
bann Oréli, Mani, léo, Zéronm

sa péi pa tann an baba kadonm

wa antour sérpantin la, dolo fré lamour lao Giyonm

ék Franswa, papa Brazil, sonyér pokwé diplom

ék Franswa, papa Brazil, sonyér pokwé diplom

Alin, Ane, Erik, Izabel i dondine

po mèt léto èk sapito koldésine

po ton lardér déboukann an lwil dann in mok sardine

koul dann rofrézéan, dann vaz pantin, kri kine

koul dann rofrézéan, dann vaz pantin, kri kine
Rofrin
mi tir fimyé mi si fane dann in karo konkonm

granmatin dési kisa, wi di, mi tonm

kosa in soz i kri ali «  gran sapo ti bononm »

tél sa la fonn dann pwalon, mi kronm

tél sa la fonn dann pwalon, mi kronm

po giny goût son ti gato tison, lanmsim

pa bézwin ni sa kour boutik Sann-Lim

li vir kouvertir vantanler, li anbréz, li alim

li nadgou gét bonèr dann zyé ti krim
Rofrin

ton parol mèt dann lamin lbao, Langrom

po zwé rol an kafé griyé ti bonm

po sony anou, konba va ansèv swiv somin bann Popèy, Adékalom

po planté, pa po fé pèt fizi, bal, bonm

po planté, pa po fé pèt fizi, bal, bonm

nout « Tizan », nout «  Ti prins », ti zanfannkér

té i koné la vi lé an foutan dopi dann bér

na in fwa po inn bann fwa misyé la fwa la man out fwa

san in grin syel mon frér 

Bernadèt, Arsinn, Lorita , doulèr

Bernadèt, Arsinn, Lorita , doulèr
